COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  05.02.19
2.1  YMDDIHEURIADAU

Cyng.  Mike Tregenza , Steffan  Chambers, Edward Griffiths, Steffan  Jones, Eryl Jones-Williams.
2.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Edward Williams, John Ellis Williams,  John Ceri Evans, Jonathan Greenfield,  Sion Ifor Williams.
2.3  CYHOEDDIADAU Y CADEIRYDD
Ar ran y Cyngor diolchodd y Cadeirydd i’r Cyng. Edward Williams am wneud y gwaith o osod y transformer trydan ger toiledau Talybont dan ddaear. 
Cafwyd wybod gan y Cadeirydd bod Cyfoeth Naturiol Cymru yn mynd i wneud y gwaith o agor aber Afon Ysgethin ger Rowen a gofynodd a fyddai yn bosib anfon gair o ddiolch i Liz Saville Roberts A.S am ei helpu gyda cael y gwaith yma wedi cael ei wneud.

2.4   COFNODION
Derbyniwyd cofnodion o gyfarfod  Ionawr 8ed 2019 fel rhai cywir. 

2.5  MATERION YN CODI O’R COFNODION

Nid oedd dim materion yn codi.
2.6  DATGAN BUDDIANT
Datganodd y Cyng. Emrys Jones ddiddordeb yng nghais cynllunio Parc Carafanau Sarnfaen, Talybont ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.
Datganodd y Cyng. Edward Williams ddiddordeb yng nghais cynllunioTy Bennar, Talybont ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.

2.7  MATERION CYNGOR GWYNEDD 
Oherwydd absenoldeb y Cyng. Eryl Jones Williams nid oedd yn bosib cael adroddiad ond adroddodd y Clerc ei bod wedi derbyn e-bost ganddo yn datgan y byddai yn anfon adroddiadau mis Rhagfyr a Ionwar iddi er mwyn iddi eu anfon ymlaen i’r Aelodau.
2.8  CEISIADAU CYNLLUNIO 
Cais i ddiwygio amod rhif 17 o caniatâd gynllunio NP5/58/72B dyddiedig 05/08/2014 am osodiad safle diwygiedig 

Tan y Foel, Ffordd y Capel, Dyffryn Ardudwy (NP5/58/72K)
Gohirio rhoid penderfyniad ar y cais uchod nes bydd eglurhad o beth yw amod rhif 17 wedi ei dderbyn.
Dymchwel yr estyniadau unllawr presennol ac adeiladu estyniadau deulawr - Tŷ Bennar, Dyffryn Ardudwy (NP5/58/615)
Cefnogi y cais hwn.

Trosi adeiladau storfa/ ystafell gemau yn ddwy uned llety gwyliau hunain arlwyo – Parc Carafanau Sarnfaen, Talybont (NP5/58/L205K) 

Cefnogi y cais hwn.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf

2.9  MATERION YN CODI  

A  Cynllun Cyllideb
Adroddwyd bod £39,248.53 wedi cael ei wario ers cychwyn y flwyddyn ariannol newydd a bod hyn yn £1,415.14 o wariant yn llai na oedd wedi cael ei glustnodi yn y gyllideb am y flwyddyn a bod hyn oherwydd nid oedd y costau o dorri gwair y llwybrau cyhoeddus gymaint a beth oedd wedi ei glustnodi (wedi clustnodi £1,500 ar gwariant yn £960), na’r gost o dorri gwair y mynwentydd (wedi clustnodi £3,500 ar gwariant yn £2,005) ag hefyd nid oes ddim costau wedi bod gyda’r sedd (£1,000 wedi ei glustnodi) 

B   Grwp Gwella Dyffryn Ardudwy a Talybont
Adroddodd y Clerc yn absenoldeb y Cyng. Steffan Chambers  bod cyfarfod o’r uchod wedi cael ei gynnal ar y 25ain o mis diwethaf ond nid oedd llawer i’w adrodd a bydd y cyfarfod blynyddol yn cael ei gynnal ar y 23ain o Ebrill. Cafwyd wybod bod Mrs Meinir Thomas wedi dangos diddordeb i redeg y Clwb Ieuenctid yn y pentref.
C   Neuadd Bentref
Adroddodd y Cadeirydd ei fod wedi derbyn copi o gofnodion o gyfarfodydd yr uchod oedd wedi cael eu cynnal ar y 13eg o Ragfyr ag ar y 10ed o Ionawr. Datganwyd pryder mawr bod y pwyllgor wedi gofyn i Drysorydd y pwyllgor i ymddiswyddo ag hefyd y ffordd yr oedd i fod i ymddiswyddo. Cytunwyd anfon at ysgrifennydd y pwyllgor yn llongyfarch y gwahanol rhai oedd wedi gweithio yn galed i adnewyddu llawr y neuadd. Hefyd cafwyd wybod gan y Cadeirydd bod Patricia Lill eisiau newid ychydig ar gaffi y neuadd ond cytunwyd bod hyn ddim i’w wneud gyda’r Cyngor.
D   Datblygu Maes Parcio
Adroddodd y Clerc ei bod wedi derbyn copi o e-bost gan y Cyng. Eryl Jones Williams yr oedd wedi ei anfon i swyddfa’r Parc Cenedlaethol yn gofyn i’r cais sydd yn nawr wedi cael ei ail gyflwyno i’r datblygiad uchod gael ei alw i mewn a’i roi o flaen pwyllgor cynllunio yr Awdurdod i’w gael ei ystyried a byddai felly yn cael gwell gwrandawiad. Cytunwyd bod angen gofyn i’r Cyng. Jones-Williams gysylltu gyda’r Parc eto i ddatgan bod yr Heddlu ar Adran Priffyrdd yn cefnogi y cais uchod.
E   Biniau Halen
Adroddodd y Clerc ei bod wedi dod o hyd i’r wybodaeth sydd yn dangos bod y Cyngor hwn wedi archebu 14 o finiau halen ar y 7ed o Chwefror 2012 er mwyn cael eu gosod mewn gwahanol fannau yn y ddau bentref oedd y Cyngor yn meddwl y dylai gael un a Cyngor Gwynedd ddim yn darparu un yna. Oherwydd bod Adran Priffyrdd, Cyngor Gwynedd ddim yn fodlon iddynt gael eu gosod yn y mannau cyhoeddus hyn eu bod wedi cael eu cadw ers hynny. Adroddodd y Clerc ymhellach ei bod wedi cysylltu gyda Mr. Darren Bowater yn gofyn a oedd y biniau hyn yn dal wedi eu cadw ganddo a bod Mr. Bowater wedi cadarnhau eu bod. Cytunwyd i adael y mater ar y bwrdd ar hyn o bryd.
F   Cyfarfod Bwrdd Hamdden Harlech ac Ardudwy
Adroddodd y Clerc ei bod wedi derbyn cofnodion o gyfarfod o’r uchod a oedd wedi cael ei gynnal ar nos Iau yr 17eg o Ionawr  a bod y Cyfarwyddwyr presennol wedi datgan bod yn nawr pump  Cyfarwyddwr  gwirfoddol yn bendant yn aelodau o’r Bwrdd ag gyda un arall yn ymuno a hwy yn fuan. Hefyd cafwyd wybod bydd y Bwrdd yn gwneud datganiad yn dweud yn bendant bydd y pwll ddim yn mynd i gael ei chwalu a bod gwesty yn mynd i gael ei adeiladu ar y safle yn lle fel oedd honiadau wedi cael ei gwneud yn ddiweddar. Hefyd cafwyd wybod eu bod wedi cyflogi un gweithiwr newydd ag eu bod yn mynd i adnewydd y cadwynau ar y wal ddringo.

2.10  GOHEBIAETH                       
A  Cyngor Gwynedd – Adran Gyfreithiol
Adroddodd y Clerc ei bod wedi derbyn ateb gan Mr. Sion Huws o’r adran uchod ynglyn a darparu hyfforddiant ar y Cod Ymddygiad ag ei fod wedi datgan eu bod yn nawr mewn sefyllfa i fwrw  ymlaen gyda’r broses o beilota’r drefn 
newydd a’i  bwriad yw cynnig hyfforddwr yn hytrach na threfnu cwrs ffurfiol.  Felly os yw y Cyngor yn medru trefnu canolfan addas a threfnu bod aelodau’n mynychu (unai fel Cyngor unigol neu ar y cyd gyda Chynghorau eraill os yn bosib), yna y byddant yn gallu darparu hyfforddwr. Yr hyn  y maen’t yn ei ofyn yw bod o leiaf 10 a dim mwy na rhyw  20 yn mynychu, fod ystafell addas  gyda modd  gweithredu eu  projector os yn bosib.  Byddant  yn cynnig hyfforddiant fydd yn cymryd rhyw 1:30 - 2 awr.   Bydd dwy elfen iddo sef trosolwg o’r Cod Ymddygiad  a’r gyfundrefn gan ganolbwyntio ar y prif elfennau sydd, yn ei tyb hwy  yn fwyaf perthnasol o ddydd i ddydd. Bydd cyfle hefyd wrth drefnu i’r Cyngor adnabod unrhyw agweddau penodol fyddem yn hoffi eu cynnwys. Mae’n fwriad codi  ffi  enwol  i ymdopi a chostau o £25.00. Os oes gan y Cyngor ddiddordeb yna byddant  yn ddiolchgar pe byddem yn medru cynnig dyddiad(au) posib fel y gallant wedyn symud ymlaen gyda’r trefniadau. Cytunwyd peidio a cynnal yr hyfforddiant yma ar hyn o bryd.
B  Cyngor Gwynedd – Adran Trysorydd
Wedi derbyn e-bost gan yr uchod ynghyd a linc ynglyn a llenwi holiadur parthed Arolwg Strategaeth Ariannol y Cyngor. Adroddodd y Clerc ei bod wedi anfon yr e-bost hwn ymlaen i bawb oedd gan gyfeiriad e-bost ag ei bod wedi darparu copi papur i rhai oedd heb cyfeiriad e-bost. Dywedodd y Clerc bod yr holiadur hwn i fod i gael ei gwblhau erbyn y 31ain o mis diwethaf.

C  Cyngor Gwynedd – Adran Trafnidiaeth

Wedi derbyn e-bost gan yr uchod ynghyd a linc ynglyn a llenwi holiadur parthed Adolygu Cludiant Cyhoeddus y Cyngor. Adroddodd y Clerc ei bod wedi anfon yr e-bost hwn ymlaen i bawb oedd gan gyfeiriad e-bost ag ei bod wedi darparu copi papur i rhai oedd heb cyfeiriad e-bost. Dywedodd y Clerc bod yr holiadur hwn i fod i gael ei gwblhau erbyn y30ain o Ebrill.

D  Cyngor Gwynedd – Adran Addysg
Wedi derbyn e-bost gan yr adran uchod ynghyd a chopi o’r Rhybudd Statudol ynglyn a newid ystod oedran Ysgol Gynradd Dyffryn Ardudwy o 4-11 i 3-11 a fydd yn cychwyn ar y 1af o Fedi 2019. Hefyd yn datgan bod y cyfnod o allu gwrthwynebu i’r Rhybudd yma yn dod i ben ar y 13eg o Chwefror 2019.
E  Cyngor Gwynedd –  Adran Cyfreithiol

Wedi derbyn copi o Rybudd ynglyn a Gorchymyn Gwahardd a Chyfyngu Aros a Mannau Parcio ar y Stryd (Ardal Meirionnydd) 2019 ag yn gofyn a oes gan y Cyngor unrhyw sylwadau neu wrthwynebiadau ynglyn a rhybudd “Dim aros ar unrhyw adeg” Ffordd Dosbarth 1 – Y Brif Heol – A496 ar y ddwy ochor o’r ffordd wrth ei chyffordd a’r ffordd sy’n arwain at Ffordd Isaf ar rhybudd “Dim aros 8yb-6yh 1 Ebrill – 30 Medi” Y Brif Heol – A496 – ar ochor orllewinol y ffordd wrth ei chyffordd a’r ffordd sy’n arwain at Ffordd Isaf am bellter o 5 medr i gyfeiriad y gogledd. Cytunwyd bod ddim sylwadau na gwrthwynebiad i hyn gael ei wneud.
F  Parc Cenedlaethol Eryri 
Wedi derbyn llythyr gan yr uchod yn hysbysu y Cyngor bod yr Awdurdod wedi cyhoeddi Adroddiad yr Arolygydd ar yr Archwiliad i Gynllun Datblygu Lleol Diwygiedig Eryri (2016-2031) ag ei fod ar gael i’w archwilio yn swyddfa’r Parc.

G  Snowdonia Aerospace 
Adroddodd y Clerc ei bod wedi derbyn e-bost gan Mr. David Young, un o Bartneriad y safle uchod yn hysbysu y Cyngor bod ganddynt fwriad i gael cerbyd ar y maes awyr ar y 6ed neu’r 7ed o’r mis hwn a fydd yn cario allan arbrofion peirianyddol ag eu bod wedi cael eu cynghori bydd hyn yn swynllyd iawn. Bydd yr arbrofion hyn yn cymeryd lle rhwn 9.00 y bore tan 5.00 y prynhawn ond fydd ddim yn rhedeg trwy’r dydd.

H  Mr. Evan Owen 
Wedi derbyn ateg gan yr uchod i’r e-bost a dderbyniwyd mis diwethaf ag yn datgan ei fod yn cyfeirio at yr adeg ymgynghoriad gyda’r Cynllun Datblygu Lleol ers yr amser mae wedi bod yn ceisio adeiladu pan ddarganfyddwyd bod ddim llefydd gwyrdd er bod Cynghorwyr yn datgan bod yna rhai. Cytunwyd i adael hwn ar y bwrdd.
2.11  ADRODDIAD Y TRYSORYDD
Adroddodd y Trysorydd bod £5,656.81 yn y cyfrif rhedegol, £7,554.26 yn y cyfrif wrth gefn a £144.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes       - £147.00 (cyflog) + £169.34 costau = £316.34 
One Stop                          -     £67.15 –  fflag jac yr undeb

Huws  Gray                      -     £69.98  -  deunyddiau i osod transformer trydan dan ddaear ger toiledau Talybont
Mr. M. C. Jones               -   £125.00 -  coeden nadolig ger toiledau Talybont

Pwyllgor Neuadd Bentref - £33.00 –  llogi neuadd ar gyfer noson Carolau ‘81

Derbyniadau ers y cyfarfod diwethaf

Ddim wedi dod i law ers y cyfarfod diwethaf
Anfonebau wedi eu talu ers y cyfarfod diwethaf

Catrin Soraya Williams – £141.60 - gwasanaeth cyfieithu
Adroddodd y Trysorydd ymhellach ei bod wedi anfon llythyr yn gofyn i Ms Luned Fon Jones o Adran Cyllid, Cyngor Gwynedd a fyddai yn fodlon gweithredu fel Archwiliwr Mewnol y Cyngor eto eleni ag ei bod wedi cytno i hyn. Cytunodd yr Aelodau i hyn.

2.12  UNRHYW FATER ARALL
Cafwyd wybod bod polyn giat ger yr ysgol angen sylw a cytunodd y Cyng. Ifor Williams a Edward Williams ddelio gyda’r mater.
Eisiau gadael i’r Adran Priffyrdd wybod bod tyllau pot yn y ffordd ar top Ffordd y Capel ag hefyd ar Ffordd Gors y Gedol.

Datganwyd pryder bod y golau ger yr ysgol yn fflachio drwy’r adeg a cytunwyd bod angen gofyn i hwn gael ei gywiro a’i sortio allan.

Eisiau gofyn i Mr. Gary Martayn dorri y llwybr sydd yn mynd lawr am lan y mor o Ffordd Ysgethin.

